
ETXETIK KANPORATZEKO ZORIAN zen Basauriko
herritarraren heriotza, hala nola Espainiako Esta-
tuan Mallorcako jubilatu parearena eta Alacanteko
beste pertsonarena, ez dira suizidioak izan. Eta
Euskal Herrian eta Espainiako Estatuan horien
aurretik hil diren beste hainbatek eta hainbatek ez
dute euren buruaz beste egin. Homizidioak izan
dira, eta arduradunek izen-abizenak dituzte: politi-
kariak batzuk, bankuetako eta aurrezki kutxetako
presidenteak besteak. Beraiek dira sistema erailea-
ren kudeatzaileak, ahulenak lanik eta etxerik gabe
uzten dituen kapitalismoaren kudeatzaileak, hain
zuzen. Hain da zaila egoera, batzuek, etsiak jota,
biziarekin amaitzea erabaki baitute. Baina bizi
horien kontra tiro egin dutenak kapitalismoaren
kudeatzaileak dira. Kapaz dira gure zergetatik jaso-
tako 40.000 milioi euro txertatzeko bankuak salba-
tzearren, eta aldiz, ez zaie inporta langabezian, pre-

karietatean eta hipoteka ordaindu ezinik dabilen
jendea etxerik gabe uztea. Hiltzaileak eta kriminalak
dira, eta aurre egin behar diegu. Ezin da justiziarik
espero, kapitalismoaren zerbitzura baitago.

Espainiako Estatuko Etxegabetzeak Stop plata-
formaren bozeramaileak egia borobila esan zion
Espainiako Parlamentuan bankuen ordezkariari:
“kriminal” deitu zion. Beraiek dira jendea heriotza-
ra bultzatzen dutenak, etxerik gabe uzteko neurri
basatiak martxan jarriaz. Eta igualeko kriminal eta
kolaboratzaile izango dira politikariak, agintariak eta
epaileak, harik eta krisi larri honen erdian etxegabe-
tzeak gelditzeko, zorra etxearen truke kitatzeko eta
etxebizitza sozialen parkea sortzeko
gertu ez badaude.

Juan Mari Arregi

Bai, kriminalak

“Guztiz kontrakoa naiz ereduak desastre bat izan direla edo
denentzat eredu bakarrarekin [D eredua] euskalduntzea
hobeto lortuko genukeela esaten dutenekin. Hori bai dela
atzerapausoa. Gurasoak euskara gehiago eskatzen jarri
dituen lege bat altxor bat da eta hortaz ez konturatzea
atzerapauso ikaragarria iruditzen zait. Euskarazko eredue-
tan gauzak ondo egin direlako joan gara jendea erakartzen

eta, munduan hau kontatzen dugunean, artista batzuk
garela esaten dute. Zergatik ez denek D eredua? Derrigortu
egin behar direlako. Ikastetxe pribatuek eta aberaskumeek
osatzen duten A eredu horrekin lan berezia egin behar da,
egoera horretan ezjakinagoak direla ohartarazi behar diegu.
Konturatzen badira ondo, eta, bestela, ezjakinak izateko
eskubidea dute”. 

EUSKO LEGEBILTZARRAK Jaurlaritzari
eskatu dio 2005-2011 urte bitarteko
Osakidetzako Euskararen Erabilera
Normalizatzeko Planaren azterketa
egiteko, eta hortik ateratako ondorio-
etatik aurrera begirako pausoak ema-
teko. Euskararen erabilera sustatzeko
egitasmo berriak bi ardatz izango
lituzke: hizkuntza eskubideak berma-
tzea eta kalitatezko osasun zerbitzua
eskaintzea. Zehatzago adierazita,
lehen mailako arretan euskara ber-
matzea lehenetsi beharko litzateke,
eta batik bat, umeekiko harrema-
nean. EH Bilduk egin du proposa-
mena Legebiltzarrean eta EAJk eta
PSE-EEk babestu dute.

Legebiltzarrak lanabes informati-

koak euskaratzeko plana ere eskatu
du. Hiru alderdien eskaria da, hiru
hilabeteko epean, Osakidetzan era-
biltzen diren tresna informatikoak
aztertu eta haiek euskaratzeko plana
egitea. 2014ko udatik aurrera hasi
beharko lukete lanean. Alderdiek
adostu duten testuan lanabes infor-
matiko bakarra aipatzen da: Osabide.
Tresna hori osasun profesionalek
erabiltzen dute gaixoen informazioa
biltzeko, besteak beste, historia klini-
koa. Gaur egun, gaztelaniaz baino ez
dago.

Aitor Montes Aramaioko medi-
kuak Osakidetza euskalduntzeko
hainbat eskari bideratu ditu azkenal-
dian Eusko Jaurlaritzako Osasun

Itziar Idiazabalek Gaur 8n esanak: 

Osakidetza euskalduntzeko beste pauso bat

Sailera. Osabide euskaratzea galdegi-
na zuen eta duela gutxi erantzuna
jaso ere bai. Informatikako eta
Informazio Sistemetako zuzenda-
riordeak adierazi zionez, Osabide-
Lehen Mailako Atentzioa IZ gaztela-
niatik euskarara ekartzea ez zen bide-
ragarria ekonomikoki. 


